
 

 

 
 KATHY HOCHULگورنر    11/9/ 2022 فوری ریلیز کے لیے:

 
 

ملین رقم تفویض کرنے  5نے حیواناتی پناہ گاہوں کو بہتر بنانے میں مدد دینے کے لیے تقریباً $ HOCHULگورنر 
 کا اعلان کیا ہے  

  
ساتھی حیواناتی سرمایہ جاتی فنڈ کا چوتھا مرحلہ حیواناتی پناہ گاہوں کی تعمیر، مرمت اور توسیع میں معاونت کو  

 جاری رکھے ہوئے ہے  
  

گرانٹ وصول کنندگان پناہ گاہوں میں موجود جانوروں کو رہنے کے لیے بہتر جگہیں اور طبی نگہداشت فراہم   2022
 کریں گے 

  
میں پاس کردہ بجٹ کے ذریعے پانچویں مرحلے کے لیے بڑی رقم کا اضافہ ہوا   2023ی سال اس پروگرام میں مال

 ہے 
  
  

نے آج اعلان کیا کہ ریاست نیویارک کے ساتھی حیواناتی سرمایہ جاتی فنڈ کے چوتھے   Kathy Hochulگورنر 
ملین کی رقم   5غیر منافع بخش حیواناتی پناہ گاہوں اور انسانی خدمت کی سوسائٹیوں کے لیے تقریباً $ 17مرحلے میں 

ت دے گی جن کے تحت جانوروں تفویض کی گئی ہے۔ یہ فنڈنگ تعمیر، تجدید اور توسیع کے ان پروجیکٹس میں معاون
کو نگہداشت فراہم کی جائے گی۔ ملک میں جانوروں کی پناہ گاہوں کے پروجیکٹس کے لیے سرمایہ جاتی فنڈ کی پہلی 
فراہم کار کے طور پر، ریاست نیویارک پناہ میں موجود ایڈاپشن کے منتظر کتوں اور بلیوں کے لیے محفوظ رہن سہن 

میں پاس کردہ بجٹ  2023م کا اظہار جاری رکھے ہوئے ہے، جس میں مالی سال اور نگہداشت کے حصول کے عز
 میں پروگرام کے پانچویں مرحلے کے لیے مدبندی میں اضافے کے ذریعے اقدام بھی شامل ہے۔ 

  
  "نیویارک کا ساتھی حیواناتی سرمایہ جاتی فنڈ ایسے اہم تجدیدی کاموں کی انجام دہی میں مدد کے ذریعے ریاست بھر

میں پناہ گاہوں اور انسانی خدمت کی سوسائٹیوں کے لیے حقیقی تبدیلی لے کر آتا ہے، جن کے نتیجے میں اپنے مستقل  
"مجھے تاریخ میں   نے کہا۔ Hochulگورنر گھروں کے منتظر ہمارے کتوں اور بلیوں کی بہتر نگہداشت ہوتی ہے،" 

اور میری انتظامیہ  -اس پروگرام کے لیے فنڈنگ شامل کرنے پر فخر تھا  -پہلی مرتبہ اس سال اپنے انتظامی بجٹ میں 
ان عظیم تنظیموں کی معاونت جاری رکھے گی جو پناہ گاہوں میں موجود کتوں اور بلیوں کی حفاظت کے لیے  

 مصروفِ عمل ہیں۔" 
  

( کے زیرِ انتظام ساتھی  Department of Agriculture and Marketsمارکیٹس )محکمہ برائے زراعت و 
  20پروجیکٹس کے لیے $ 57میں اجراء سے لے کر اب تک، ریاست  2017حیواناتی سرمایہ جاتی فنڈ پروگرام کے 

ناتی  نے اپنے مجوزہ انتظامی بجٹ میں ساتھی حیوا  Hochulملین کی رقم مختص کر چکی ہے۔ رواں سال، گورنر 
سرمایہ جاتی فنڈ شامل کیا ہے، جو کہ پروگرام کے لیے پہلا فنڈ اور نیویارک کے ساتھی جانوروں کے حوالے سے ان  

کے پاس کردہ بجٹ میں، پروگرام کے   2023کے جاری و ساری عزم کا اظہار ہے۔ ریاست نیویارک کے مالی سال  
 ملین کی تاریخی رقم موصول ہوئی۔   8اگلے مرحلے کے لیے $

  
تفویض کردہ فنڈنگ کا چوتھا مرحلہ سابقہ اقدامات کی بنیاد پر تشکیل پاتا ہے تاکہ ریاست نیویارک کی حیواناتی پناہ  

گاہوں کے زیرِ انتظام سرمایہ جاتی پروجیکٹس سے وابستہ اخراجات کو پورا کیا جا سکے۔ رواں سال فنڈ کردہ  



 

 

ں، نئے طبی سہولتی مراکز، اور اضافی کوٹھڑیاں شامل پروجیکٹس میں اضافی بلیوں کے رہنے کے لیے نئی جگہی
 کرنے کے لیے پناہ گاہوں کی تجدید شامل ہے۔ 

  
ریاست نیویارک کا محکمہ برائے زراعت و مارکیٹس ضرورت کے جائزے، پروجیکٹ کی تفصیلی وضاحت، اور خرچ  

روگرام کی اہمیت کو مزید تسلیم کرتے اس پ کی معقولیت کی بنیاد پر ان گرانٹ وصول کنندگان کا انتخاب کرتا ہے۔
ہوئے، اس سال پہلی بار، ریاست کی جانب سے ایسی پناہ گاہیں، جنہیں ماضی میں یہ فنڈ عطا کیا گیا تھا اور انہوں نے 
اپنے پروجیکٹس مکمل کیے ہیں، اس کے علاوہ میونسپل معاہدوں کے بغیر پسماندہ خطوں میں خدمات انجام دینے والی  

 شامل کرنے کے لیے اہلیت میں بھی توسیع کی گئی۔  پناہ گاہیں
  

 پروگرام کے اس مرحلے میں درج ذیل پناہ گاہوں کو رقم تفویض کی گئی: 
  

 دارالحکومت کا علاقہ  

(: طبی سازوسامان، Animal Protective Foundationسکینیکٹیڈی کی حیواناتی تحفظ کی فاؤنڈیشن ) •

فرش پر ٹائلوں، علیحدگی کی نئی جگہوں، اور کتوں کے رکھنے کی جگہ کی گنجائش میں اضافے کے لیے 

 کی رقم۔   $492,563

موہاک اور ہڈسن کی انسانی خدمت کی سوسائٹی: جانوروں کے علاج کے لیے نئے ملحقہ کوٹھڑیوں کے  •

کو تندرست کتوں سے الگ رکھنے میں سہولت فراہم  کی رقم، جو بیمار کتوں   500,000سلسلے کے لیے $

 کرے۔ 

کی رقم، تاکہ کتوں اور  440,347: حالیہ خریدی گئی عمارت کی تجدید کے لیے $رِپڈ جینز کے سپر ہیروز •

بلیوں دونوں کے رہنے کی جگہوں کی گنجائش، ساتھ ہی ساتھ کیٹ کونڈو اور علیحدگی کی جگہ میں اضافہ  

 کیا جا سکے۔  

کی رقم، ان آلات میں  143,289جانوروں کے علاج کے آلات کی خریداری کے لیے $: SPCAنا سسکوئیہی  •

سٹیشنری ریڈیو گراف مشین، ڈینٹل ریڈیو گراف مشین، لیزر علاج کے آلات، اور سرجیکل کاٹڑی آلات شامل 

 ہیں تاکہ جانوروں کو بہتر طبی نگہداشت فراہم کی جا سکے۔ 

  
 ہڈسن ویلی  

: کتوں کی باہر بھاگ دوڑ کے لیے زمین کی سطح ہموار کرنے، انسانی خدمت کی سوسائیویسٹ چیسٹر کی  •

کتوں کے پارک کے لیے حفاظتی دیوار، اور بلیوں کی جگہ پر نئے پنجرے اور فرش کی تعمیر کے لیے  

 کی رقم۔   $125,000

: نئے ایڈاپشن ایریا، بلیوں کے کمروں، اور ملنے جلنے اور ساتھ رہنے  پاز کراسڈ اینیمل ریسکیو انکارپوریٹڈ •

کی رقم۔ ویٹنری کلینک ایریا، کمیونٹی روم، اور عملے کے دفاتر میں  200,000کے کمروں کے لیے $

 اضافے کی بھی منصوبہ بندی کی گئی ہے۔  

سسٹم،   HVAC: جانوروں کی صحت، حفاظت، اور آرام میں مدد دینے کے لیے SPCAسولیوان کاؤنٹی  •

 کی رقم۔   100,000کوٹھڑیوں کے نئے گیٹوں، دروازوں اور جنگلوں کے لیے $

کتوں کی کوٹھڑیوں کی جگہ کی پوری مرمت و آرائش سمیت نئے پینٹ اور نئے فرش : SPCAالسٹر کاؤنٹی  •

 کی رقم۔   250,510ڈالنے کے لیے $

  
 نگ آئیلینڈ لا

: جانوروں کی صحت، حفاظت، اور آرام میں مدد دینے کے لیے دباؤ والے دھلائی ہیمپٹنز کا اینیمل ریسکیو فنڈ •

 کی رقم۔   200,000سسٹم کے لیے $ HVACکے نئے سسٹم، پلمبنگ، 

 کی رقم۔   200,000سسٹم کے لیے $ HVAC: نت نئے، جدید ترین بداوی انکارپوریٹڈ •



 

 

کی رقم، تاکہ اضافی کوٹھڑیاں، خوراک کی تیاری  146,500: پناہ گاہ کی مرمت کے لیے $بروک ہیون ٹاؤن •

 کی مخصوص جگہ، اور ساتھ رہنے کی جگہ شامل کی جا سکے۔ 

کی   52,000یے $ : پناہ گاہوں کی تجدید اور بہتری، بشمول بہتر نکاسئ آب اور روشنی کے لہیمپسٹیڈ ٹاؤن •

 رقم۔  

  
 مشرقی نیویارک 

: بیمار یا زخمی جانوروں کے لیے نئے ویٹرنری وِنگ میں خدمات کی توسیع کے SPCAجیفرسن کاؤنٹی  •

اس سے دانتوں کے علاج کے عملوں کے لیے جگہ، سرجریز، قبل از جراحت  کی رقم۔  189,767لیے $

 دیکھ بھال، بعد از جراحت دیکھ بھال، اور زخمی جانوروں کے علاج کے لیے جگہ فراہم ہو گی۔ 

  
 مغربی نیویارک  

کی  سسٹم، اور جنریٹر HVAC: بہتر حفاظت، کھڑکیوں کی تبدیلی، چوٹوقوا کاؤنٹی انسانی خدمت کی سوسائٹی •

 کی رقم۔   159,677توسیع کے لیے $

: بلیوں کے رکھنے کی جگہ میں توسیع، اور کتوں کے رویے اور ٹریننگ  ہارنل ایریا انسان دوست سوسائٹی •

کی رقم۔ اضافی جگہوں کی مرمت کی جائے گی، جن   346,875سیشنز کے لیے جگہ کی توسیع کی خاطر $

 صفائی کے سازوسامان کے لیے الگ جگہ شامل ہے۔ میں خوراک کی تیاری کے لیے ایک نئی جگہ اور 

کی رقم، جن   200,000: پناہ گاہ کے نئے وِنگ میں مرمتوں اور اضافوں کے لیے $پیٹ پرائیڈ آف نیویارک •

میں داخلہ، علیحدگی، اور جانوروں کے علاج کی جگہوں سمیت یوٹیلیٹی روم، اسٹاف ریسٹ رومز، اور 

 اسٹاف بریک روم شامل ہے۔ 

کی رقم۔ اضافی   200,000: پناہ گاہ کی توسیع اور اس میں موجود بلیوں کی بہتری کے لیے $ٹین لائیوز کلب •

سسٹم کا اضافہ صاف فضا فراہم   HVACبلیوں کے رہنے کے لیے چار نئی جگہیں فراہم کی جائیں گی، اور 

 کرے گا۔ 

  
ی جانب سے فنڈ کردہ مرمتی  "اس پروگرام کنے کہا،  Richard A. Ballریاست نیویارک کے کمشنر برائے زراعت 

اعتبار سے مکمل شدہ پناہ گاہوں کے دوروں کے ذریعے، ہم نے پناہ گاہوں میں موجود جانوروں کو انہیں مستقل گھر  
ملنے تک ان کی دیکھ بھال کے سلسلے میں نیویارک کے ساتھی حیواناتی سرمایہ جاتی فنڈ کے اثر کا مشاہدہ کیا ہے۔ 

ینِ اسمبلی اور سینیٹرز کا شکریہ ادا کرنا چاہتا ہوں جنہوں نے اس اہم پروگرام کے لیے فنڈ میں گورنر سمیت اپنے اراک
کی فراہمی کو جاری رکھنے کی یقین دہانی کرائی۔ اس سال کے ریاستی بجٹ میں دستیاب فنڈنگ کے لیے شکریہ، ہم 

نگہداشت جانوروں کی دیکھ بھال کے  پناہ گاہوں کی ایک بڑی تعداد منتخب کرنے کے قابل رہے تاکہ ہم ان کے زیرِ 
 سلسلے میں مدد اور مزید معاونت حاصل کر سکیں۔" 

  
"نیویارک میں رہنے والے ہر جانور کو اپنے مستقل گھر کے انتظار  نے کہا،  Michelle Hincheyریاستی سینیٹر 

کے دوران ایک محفوظ اور پروان چڑھانے والی پناہ گاہ میں رہنے کا حق حاصل ہے۔ ساتھی حیواناتی سرمایہ جاتی فنڈ 
گاہوں کو  کی کٹر حامی کے طور پر، مجھے ریاست بھر، تاہم بالخصوص اپنے ڈسٹرکٹ میں موجود متعدد مستحق پناہ  

دیکھ کر فخر محسوس ہوتا ہے، کہ انہیں ایسے پروجیکٹس کے لیے بڑی مقدار میں سرمایہ جات موصول رہے ہیں، 
جن سے ان کی دیکھ بھال میں موجود جانوروں کی زندگیوں میں بہتری آئے گی اور یہ انہیں مستقبل میں اچھے گھر  

 ملنے کے لیے تیار کریں گے۔" 
  

"ہماری غیر منافع بخش حیواناتی پناہ گاہوں اور انسان . کا کہنا تھا کہ، Joseph P. Addabbo, Jrریاستی سینیٹر 
دوست سوسائٹیوں کے لیے اس سطح کی فنڈنگ نیویارک میں جانوروں کی دیکھ بھال کو انتہائی بہتر بنائے گی۔ اس 

رونما ہو گا۔ اس دلچسپ مقصد کی   سے ایڈاپشن کی منتظر بلیوں، کتوں اور دیگر جانوروں کی زندگیوں پر مثبت اثر
 خاطر یہ رقم مختص کرنے کے سلسلے میں، مجھے حکومت میں موجود اپنے رفقائے کار کا ساتھ دینے پر فخر ہے۔"  

  



 

 

"مجھے اپنے ساتھی حیواناتی سرمایہ جاتی فنڈ کی جانب سے متعدد نے کہا،  Donna Lupardoرکن اسمبلی 
ونت موصول ہوتے دیکھ کر خوشی ہوئی ہے۔ میری کمیٹی کی جانب سے باقاعدگی مستحق حیواناتی پناہ گاہوں کو معا

سے فنڈنگ کو ترجیح دی گئی ہے تاکہ نئے پناہ گاہی سہولتی مراکز کی توسیع، مرمت یا تعمیر میں معاونت دی جا 
اور ان کی جانب  سکے۔ اپنی مقامی پناہ گاہ سے کئی بلیاں اپنے پاس رکھنے والی فرد کے طور پر، میں ان کے کام 

سے بےگھر جانوروں کی دیکھ بھال کی فراہمی کے سلسلے میں ان کی ازحد تائید کرتی ہوں۔ ہمارا پہلا قومی فنڈ ایک 
 مثال ہے، جس ہم سب فخر کر سکتے ہیں۔" 

  
  "ساتھی حیواناتی سرمایہ جاتی فنڈ ہماری ریاستی پناہ گاہوں کے لیےنے کہا،  Deborah J. Glick رکن اسمبلی

کی معترف ہوں جس سے انتہائی ضرورت مند   Hochulایک اہم سرمایہ کاری ہے۔ میں اس اہم فنڈنگ کے لیے گورنر 
کتوں، بلیوں، اور دیگر جانوروں کے ساتھ ان کے مستقبل کے گھروں کے انتظار کے دوران اچھا سلوک روا رکھنے 

موجود سرگرم عمل اور رضاکار عملہ جات ناقابلِ یقین   کو یقینی بنانے میں مدد ملے گی۔ ریاست بھر کی پناہ گاہوں میں
دیکھ بھال اور جذبہ پیش کرتے ہیں اور یہ فنڈنگ پناہ گاہ کی سرمایہ جاتیی ضروریات کے پورے ہونے کی ضامن ہو 

گی۔ اس فنڈنگ کے بغیر پناہ گاہوں کی جانب سے جانوروں کی اس اعلیٰ دیکھ بھال اور معاونت کی فراہمی میں  
 پیش آئے گی، جو کہ وہ روزانہ سرانجام دیتے ہیں۔"  دشواری

  
"اس فنڈ نے ریاست بھر کی  نے کہا،  Libby Postنیویارک کے حیواناتی تحفظ کی فیڈریشن کی ایگزیکٹیو ڈائریکٹر 

ملین کی رقم   8میں، اس فنڈ کے لیے $ FY23پناہ گاہوں کے لیے ناقابلِ یقینی تبدیلی پیدا کی ہے۔ رواں سال کے بجٹ، 
فیصد سے زائد کا اضافہ کیا گیا ہے۔ ہم گورنر   50شامل کی گئی ہے، جس میں گزشتہ بجٹس کے مقابلے میں 

Hochul 5ٹ میں $کی جانب سے اپنے مجوزہ بجM جو کہ انتظامی  —شامل کرنے پر ان کے انتہائی مشکور ہیں
اور ریاستی  Deborah Glickساتھ ہی اپنے قانون ساز حامیوں، رکن اسمبلی —بجٹ میں پہلی مرتبہ شامل کیے گئے

 ملین کے حصول کو ممکن بنایا۔ یہ فنڈ 3کے بھی ہم شکرگزار ہیں جنہوں نے اضافی $  Joseph Addabboسینیٹر 
نیویارک بھر کے بےگھر ساتھی جانوروں کی دیکھ بھال کے معیارات میں بہتری کو جاری رکھے گا اور قوم کے لیے 

 معیارات کا تعین کرے گا۔" 
  

سے زائد جانوروں کو ان غیر   150,000ریاست نیویارک کی حیوانات کے تحفظ کی فیڈریشن کے مطابق، ہر سال 
انتظام پناہ گاہوں اور انسان دوست سوسائٹیوں میں لایا جاتا ہے۔ ریاست نیویارک کا  منافع بخش اور میونسپلٹی کے زیرِ 

ساتھی حیواناتی سرمایہ جاتی فنڈ مقامی کمیونٹیز کو پناہ گاہی خدمات کی مسلسل فراہمی، جانوروں کی بہتر دیکھ بھال 
 کے لیے معاون ہو گا۔  کے فروغ، اور مزید ایڈاپشنز میں سہولت پیدا کرنے کے سلسلے میں ان تنظیموں

  
  ### 

 
 پر دستیاب ہیں  www.governor.ny.govاضافی خبریں 

 press.office@exec.ny.gov  |518.474.8418و چیمبر | ریاست نیویارک | ایگزیکٹی

 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CRicardo.Pelaez%40otda.ny.gov%7C6435e4eb5d414a4b7a6c08dac27c0ba6%7Cf46cb8ea79004d108ceb80e8c1c81ee7%7C0%7C0%7C638036135272016214%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=Y%2F%2FDNf0P9X7y7uoNlCA0IxIY9wT3E7JbHc7dsvs0p5k%3D&reserved=0
mailto:press.office@exec.ny.gov

